
SIDANG JEMAAH YANG DIRAHMATI ALLAH,

Bertakwalah kepada Allah SWT dengan bersungguh-sungguh melaksanakan segala
perintah-Nya dan menjauhi segala larangan-Nya. Mudah-mudahan kehidupan kita
sentiasa diberkati Allah SWT. Khatib ingin mengingatkan sidang jemaah sekalian agar
tidak berbual atau tidak bermain telefon ketika khutbah sedang disampaikan kerana ia
termasuk dalam perkara yang lagha (sia-sia), berdalilkan hadis dalam Sunan Abi Daud,
daripada Ali RA, bahawa beliau mendengar Nabi SAW bersabda:

Maksudnya: “Dan barangsiapa yang lagha maka dia tidak mendapat bahagiannya

daripada Jumaatnya itu”. (Hadis riwayat Abu Daud)

Jadi, berikan tumpuan sebaiknya kepada khutbah yang akan disampaikan. Pada hari ini

khatib akan menyampaikan khutbah yang bertajuk: “Istigamah Dalam Berakhlak”.

Khatib juga ingin mengingatkan sidang jemaah sekalian agar terus istigamah
mengimarahkan masjid, melaksanakan amar ma’ruf dan nahi munkar serta teguh
memelihara silaturrahim. Semoga dengan kukuhnya persaudaraan dan kesatuan umat
Islam akan menambahkan lagi kekuatan dan menjemput keberkatan dari Allah SWT.
Selain itu, khatib ingin mengingatkan kepada sidang jemaah sekalian agar sentiasa
bersiap siaga dengan sebarang kemungkinan berlakunya bencana. Sentiasa peka dan
cakna terhadap sebarang pengumuman dan amaran yang dikeluarkan dari semasa ke
semasa. Mudah-mudahan Allah SWT melindungi dan menjauhkan kita dari sebarang

bala bencana.

SIDANG JEMAAH YANG DIRAHMATI ALLAH,

Islam mengatur hidup manusia kepada suatu cara hidup yang sempurna dan beradab.
Allah SWT mengutuskan Rasulullah SAW di tengah-tengah kejahilan, kebejatan akhlak
dan kerosakan umat yang mewarisi amalan dan kepercayaan nenek moyang sejak
zaman berzaman. Dalam kegelapan itu, maka Allah SWT mengutuskan Nabi
Muhammad SAW untuk menyalakan cahaya Islam dan menyempurnakan akhlak

manusia. Sabda Rasulullah SAW:

Maksudnya: “Sesungguhnya tidak aku diutuskan melainkan untuk menyempurnakan

kebaikan akhlak”. (Hadis riwayat Imam al-Bukhari)

Sebagai umat Islam, kita meyakini bahawa setiap perbuatan dan percakapan akan
dicatat, kemudian dibentang dan dibicarakan di hadapan Allah SWT kelak. Firman Allah
SWT dalam Surah Yaasin ayat 12:

1 szz 5

9/ “ s C, PP P 5 $>/74 ” <z
@93.;3{5&\&31 j‘-’;&/a’j 2&1ﬁéjﬁ\ij j,o,u\.og;fiés_sj 3l L/?,_’,&;\_,\/

2



E_Imm Khutbah Jumaat Istigamah Dalam Berakhlak

Maksudnya: “Sesungguhnya Kami menghidupkan orang-orang yang mati, dan Kami
tuliskan segala yang mereka telah kerjakan serta segala kesan perkataan dan perbuatan
yang mereka tinggalkan. Dan (ingatlah) tiap-tiap sesuatu kami catatkan satu persatu

dalam Kitab (ibu Suratan) yang jelas nyata”.

Oleh sebab itu, kita perlu sentiasa berhati-hati dan berusaha mendidik diri untuk
berbicara dan melakukan perkara-perkara yang baik dan meninggalkan perbuatan yang
buruk dan sia-sia.

SIDANG JEMAAH YANG DIRAHMATI ALLAH,

Dalam suasana hari ini, negara kita dalam proses pelaksanaan Pilihanraya Umum Ke-
15. Maka sudah tentu, setiap pihak sedang berusaha memenangi hati para pengundi.
Dalam suasana kecanggihan teknologi hari ini juga, dan kemudahan media sosial yang
banyak, pastinya ‘perang siber’ bertambah rancak dan meriah. Kemudahan-kemudahan
yang ada haruslah digunakan secara bijak dan berhemah agar maklumat dapat
disampaikan dengan jelas dan tepat.

Walau bagaimanapun, dalam kerancakan berkempen ini, perlunya setiap pihak untuk
sentiasa memelihara adab dan akhlak masing-masing sama ada secara fizikal mahupun
secara maya. Beberapa perkara yang khatib ingin tekankan dalam khutbah pada hari ini

agar ia menjadi ingatan kepada seluruh masyarakat, antaranya;

Pertama: Menggunakan kata-kata yang baik. Cuba kita lihat kembali kisah Nabi Musa
dan Nabi Harun yang Allah SWT perintahkan supaya tetap berkata dengan baik dan
lembut ketika menegur Firaun yang kejam dan zalim ketika itu. Kisah ini diceritakan
dalam Surah Taha ayat 43-44 seperti berikut;

Maksudnya: “Pergilah kamu berdua kepada Firaun, sesungguhnya dia telah melampaui
batas dalam kekufurannya. Kemudian hendaklah kamu berkata kepadanya, dengan

kata-kata yang lemah-lembut, semoga dia beringat atau takut”.

Gunakan bahasa yang baik dan janganlah menggunakan kata-kata yang buruk seperti
mengeji, mencaci dan mengutuk antara satu sama lain. Ketahuilah bahawa lidah
merupakan cerminan hati. Jika baik pertuturan, maka baiklah hatinya. Sebaliknya, jika
buruk pertuturan, maka buruklah hatinya.

Kedua: Berhujah dengan ilmu dan fakta yang benar. Setiap pihak mestilah
mengemukakan hujah yang berasaskan ilmu, fakta dan kebenaran. Dalam masa yang
sama, perlunya untuk menjauhi fitnah dan tohmahan yang sembrono. Kemudahan
media sosial yang ada pada hari ini jangan digunakan untuk menabur fitnah dan
membuat tuduhan dan tohmahan kepada pihak lawan masing-masing. Islam sangat
mengambil berat tentang permasalahan ini hingga menetapkan bahawa setiap tuduhan
mesti mengemukakan bukti dan saksi yang cukup. Maka tidak boleh sewenang-

wenangnya kita menuduh orang lain tanpa ada bukti yang kukuh.

Ketiga: Memelihara aib sendiri dan aib orang lain. Sesuatu yang sangat
membimbangkan pada hari ini ialah perbuatan mendedahkan aib diri sendiri dan aib
orang lain. Kita menyaksikan pada hari ini bahawa dengan kecanggihan teknologi yang
ada, mudahnya orang mendedahkan aib. Rasulullah SAW memberi peringatan melalui

hadis yang diriwayatkan oleh Imam al-Bukhari dan Imam Muslim:

Maksudnya: “Dan sesiapa yang menutupi (aib) seorang muslim, Allah akan tutupi
aibnya di dunia dan akhirat. Allah selalu menolong hamba-Nya selama hamba-Nya

menolong saudaranya”. (Muttafaqun ‘alaih)

Maka janganlah kita suka mendedahkan aib orang lain. Ingatlah bahawa dalam
keterbukaan media sosial hari ini, semua orang termasuk golongan remaja dan anak-
anak boleh melihat berita-berita yang timbul. Pastinya ia bukan suatu budaya yang baik

untuk kita tinggalkan kepada generasi pelapis negara.

Keempat: Menjauhi sebarang bentuk provokasi dan ungkapan kebencian. Sebarang
bentuk provokasi dan ungkapan kebencian yang berbentuk perkauman atau agama
bukan hanya merosakkan perjalanan proses demokrasi negara bahkan ia menyebabkan
kerosakan dan mudarat yang sangat besar kepada agama, bangsa dan negara.

SIDANG JEMAAH YANG DIRAHMATI ALLAH,

Seperkara yang sangat penting untuk khatib ingatkan kepada seluruh umat Islam juga
lalah tentang pentingnya nilai integriti dalam diri kita termasuklah kepada pemimpin yang
bakal dipilih. Integriti bermaksud mendirikan nilai mahmudah (terpuji) dan meninggalkan
sikap mazmumah (tercela) dalam apa jua tanggungjawab yang diterima. Integriti juga
merupakan komponen pelengkap kepada kesempurnaan seseorang manusia yang akan
mewujudkan lanskap kehidupan yang lebih harmoni dan terhormat. Bagi kita umat Islam,
pastinya keperibadian Rasulullah SAW — iaitu al-sidq (benar), al-amanah (dipercayai), al-
tabligh (menyampaikan), dan al-fatonah (kebijaksanaan) - merupakan teladan utama
yang patut menjadi rujukan sepanjang hayat kita. Dengan integriti yang berlandaskan
nilai-nilai Islam yang berpaksikan kepada kekuatan rohani dan akidah yang kukuh
merupakan penyelesaian terbaik kepada kemelut integriti seperti rasuah, salah guna
kuasa, pecah amanah dan sebagainya. Maka, bertepatan dengan Hari Integriti
Nasional 2022 pada 5 November setiap tahun, khatib menyeru kepada seluruh umat
Islam untuk terus memantapkan nilai integriti dalam diri, keluarga,, komuniti masyarakat,
organisasi dan kepimpinan negara seluruhnya supaya negara ini dapat dipacu kepada

kemajuan yang holistik dalam keadaan terpimpin dengan ketinggian integriti.

Begitulah, secara ringkas sebahagian peringatan yang ingin khatib tekankan dalam
khutbah minggu ini. Perlunya peringatan demi peringatan disampaikan supaya kita
semua tidak terbabas dari landasan ajaran Islam yang sebenar walau dalam apa jua
situasi yang kita hadapi. Kekal istigamahlah dengan adab dan akhlak mulia. Ingatlah
bahawa Islam itu tinggi dan mulia. Maka jangan dicemarinya dengan kerakusan nafsu
dan gejolak emosi yang meluap-luap. Kawal diri dengan sebaiknya agar kita sentiasa

bertindak mengikut piawaian nilai-nilai Islam.

Renungkanlah firman Allah SWT dalam ayat ke-36 dari Surah al-Israa’:

Maksudnya: ‘Dan janganlah engkau mengikut apa yang engkau tidak mempunyai
pengetahuan mengenainya; sesungguhnya pendengaran dan penglihatan serta hati,

semua anggota-anggota itu tetap akan ditanya tentang apa yang dilakukannya”.

KHUTBAH KEDUA

SIDANG JEMAAH YANG DIKASIHI SEKALIAN,

Bertakwalah kepada Allah SWT dengan sebenar-benar takwa supaya kita mendapat
keredhaan-Nya. Khatib juga ingin menyeru kepada seluruh umat Islam di negara ini
supaya kekal bersatu padu atas dasar Islam. Sesungguhnya persaudaraan Islam itu
sangat mahal harganya. Hentikanlah segala percakaran dan tinggalkanlah segala
perselisihan kerana ia hanya merugikan agama, bangsa dan negara. Walau apa jua
perbezaan yang ada, Islam menuntut kepada kesatuan ummah dan bukan alasan untuk

saling bermusuhan.

Pada hari yang mulia ini juga, marilah kita memperbanyakkan berselawat ke atas
kekasih kita, Nabi Muhammad SAW sebagaimana perintah Allah SWT dalam Surah al-
Ahzab ayat 56:

Ya Allah! Dengan sifat-Mu Yang Maha Pemurah dan Maha Mendengar! Engkaulah yang
Maha Berkuasa atas tiap-tiap sesuatu. Kami hamba-Mu yang lemah, merayu agar
Engkau ampunkan segala dosa yang telah kami lakukan. Ya Allah! Cukupkanlah kami
dengan rezeki yang halal dan jauhkanlah kami dari rezeki yang haram. Cukupkanlah
kami dengan kurniaan-Mu dari bergantung kepada selain-Mu. Hindarkanlah kami dari
sebarang fithah, bala bencana, waba' penyakit, perbuatan-perbuatan keji dan munkar,
seperti rasuah, salah guna kuasa dan hiburan yang melalaikan. Hanya kepada-Mu jua
Ya Allah, tempat kami mengadu dan memohon pertolongan.

Ya Allah! Satukanlah kami atas agama-Mu dan hindarkan kami dari perselisihan serta
perpecahan yang berpanjangan. Jadikanlah kami dan keturunan kami orang-orang yang
istigpamah mendirikan solat secara berjemaah serta tekun mengimarahkan masijid.
Sesungguhnya hanya kepada-Mu jua Ya Allah, doa kami mohon diperkenan dan
diterima.

s s P s -] FA A d

._)U\ g./)\..\c L&}WO}Y\ L})WC:\S L;\

Uielly &ty sl e ois; Al s Gty a2 g3l 3G A e
GRPA S PEMAREIN-

° - - PP S D N o2 otor ro o~ 2P
ﬁxwwgu} JUML;“,,@\} 53 ,\,Fu\m\,ﬁb

s S0 o Bror S0 2 So -

.QMIA)LU‘N\} CJ«{\ ‘UJ‘;_,\S}



